
Kirish. Temir tanqisligi anemiyasi (TTA) maktab yoshidagi bolalar orasida keng
uchraydigan alimentar bog‘liq kasallik bo‘lib, ularning jismoniy rivojlanishi, intellektual
salohiyati hamda ta’lim samaradorligiga salbiy ta’sir ko‘rsatadi. So‘nggi yillarda bolalar
populyatsiyasida mikronutriyent yetishmovchiligi bilan bog‘liq kasalliklar ko‘rsatkichining
oshishi epidemiologik monitoringni kuchaytirishni talab etmoqda. Farg‘ona vodiysi hududining
demografik zichligi, ovqatlanish an’analari va ijtimoiy-iqtisodiy xususiyatlari TTA targalishini
chuqur o‘rganishni dolzarb masalaga aylantiradi.

Kalit so‘zlar. Temir tanqisligi anemiyasi; epidemiologik dinamika; maktab o‘quvchilari;
kasallanish darajasi; xavf omillari; alimentar yetishmovchilik; jamoat salomatligi.

Tadqiqot magsadi. Farg‘ona vodiysi maktab o‘quvchilarida temir tanqisligi anemiyasining
ko‘p yillik epidemiologik o‘zgarishlarini, yosh va jinsga oid xususiyatlarini hamda asosiy xavf
omillarini aniglash.

Material va usullar. Tadgigot retrospektiv-prospektiv epidemiologik yondashuv asosida
olib borildi. 20162025 yillar davomida Farg‘ona, Andijon va Namangan viloyatlaridagi maktab
0°‘quvchilarining profilaktik tibbiy ko‘rik ma’lumotlari tahlil gilindi.

Kasallanish ko‘rsatkichlari 1000 nafar o‘quvchiga nisbatan hisoblab chiqildi (incidence va
prevalence). O‘quvchilar 7-10, 11-14 va 15-17 yosh guruhlariga ajratildi. Shuningdek, jins
bo‘yicha taggoslash amalga oshirildi.

Xavf omillari sifatida quyidagilar baholandi: kundalik ovgatlanish ratsionida temir va ogsil
yetishmovchiligi; ijtimoiy-igtisodiy sharoit darajasi; ovqatlanish tartibining buzilishi; surunkali
somatik kasalliklarning mavjudligi.

Statistik ishlov berish 2 testi, trend-tahlil hamda Odds Ratio (OR, 95% CI) yordamida
amalga oshirildi. p<0,05 daraja ishonchli deb gabul gilindi.

Natijalar. Tahlil natijalari shuni ko‘rsatdiki, so‘nggi o‘n yil davomida TTA kasallanishi
bargaror osish tendensiyasiga ega. Eng yuqori ko‘rsatkich 11-14 yoshdagi o‘quvchilar orasida
kuzatildi. Qiz bolalarda kasallanish darajasi o‘g‘il bolalarga nisbatan sezilarli yuqori ekanligi
aniglandi (p<0,05). Ovqatlanish ratsionida temir va ogsil yetishmovchiligi TTA rivojlanish xavfini
2-3 barobar oshirishi gayd etildi (OR>2,0). Past ijtimoiy-igtisodiy sharoit ham mustaqil xavf omili
sifatida baholandi. So‘nggi yillarda og‘ir darajadagi TTA holatlarining nisbatan ortishi kuzatilib,
bu erta skrining tizimining yetarli darajada ishlamayotganini ko‘rsatadi.

Muhokama. Aniqlangan epidemiologik ko‘rsatkichlar Farg‘ona vodiysida temir tanqisligi
anemiyasi dolzarb sog‘liq muammosi ekanligini tasdiglaydi. Yosh va jins bo‘yicha farqglar
fiziologik ehtiyojlarning o‘zgarishi hamda ijtimoiy omillar bilan bog‘liq bo‘lishi mumkin.
Aynigsa, o‘smir qizlarda kasallanishning yuqori darajada qayd etilishi biologik va gormonal
omillar bilan izohlanadi. Alimentar omillarning ustuvorligi TTA ning asosan ovgatlanish bilan
bog‘ligligini ko‘rsatadi. Shu bilan birga, og‘ir darajadagi holatlarning ortishi ayrim hollarda
genetik moyillik mavjudligini ham taxmin gilish imkonini beradi.

Xulosa. Farg‘ona vodiysi maktab o‘quvchilarida temir tanqisligi anemiyasi kasallanishi
o‘sish tendensiyasiga ega. Eng yuqori ko‘rsatkich 11-14 yosh guruhida va giz bolalar orasida gayd
etildi. Temirga boy ozig-ovgat mahsulotlarining yetishmovchiligi va past ijtimoiy-igtisodiy sharoit
asosiy xavf omillari hisoblanadi. Epidemiologik natijalar TTA ni erta aniglash va profilaktik
choralarni kuchaytirish zaruratini asoslaydi.

